
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑲᐅᑎᒋᒋᐊᓕᒃ 

ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑎᐅᖃᑎᒌᓄᑦ 

ᑲᑐᔾᔨᖃᑎᒌᑦ ᐱᐅᓯᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᖅᑲᓇᐃᔮᖃᐃᓐᓇᕐᓂᕐᒧᓪᓗ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓂᒃ 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 10, 2023) −ᓄᓇᕗᑦ ᒐᕙᒪᒃᑯᑦ (GN) ᐊᒻᒪ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NEU) ᖃᖓᑦᑎᐊᖅ ᐊᑎᓕᐅᓚᐅᖅᐳᑦ ᓄᑖᕐᒥ ᑎᑎᕋᖅᓯᒪᔪᓂᒃ 

ᑐᑭᓯᐅᒪᖃᑦᑕᐅᑎᓂᕐᒧᑦ (MOU)ᐱᕚᓪᓕᖅᑎᑕᐅᖁᓪᓗᒋᑦ ᐋᓐᓂᐊᕕᖕᒥ ᐱᓕᕆᔨᒻᒪᕇᑦ ᓄᓇᕘᒥ.   

ᑎᑎᕋᖅᓯᒪᔪᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐱᕕᖃᕈᑕᐅᓂᐊᖅᐳᖅ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᖏᓐᓄᑦ ᐱᐅᓯᒋᐊᕈᑕᐅᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᐅᑦᑎᐊᖅᑐᓂᒃ ᐱᑎᑕᐅᔪᓐᓇᖁᓪᓗᒋᑦ ᓄᓇᕗᒥᐅᑦ ᐊᔭᐅᖅᑐᖅᐸᒡᓗᒋᑦ ᐱᔪᒥᓴᕐᓗᒋᑦ 

ᑲᑎᖅᓱᕐᓗᒋᓪᓗ ᐊᔪᙱᑦᑎᐊᖅᑐᑦ ᐱᓕᕆᒃᑲᒻᒪᕆᐊᓗᐃᓪᓗ ᐋᓐᓂᐊᕕᖕᒥ ᐱᓕᕆᔨᓪᓚᕇᑦ ᓄᓇᕗᒻᒥ 

ᐱᓕᕆᔭᖅᑐᖅᓯᒪᑎᓪᓗᒋᑦ.   

"ᓄᓇᕗᒥᐅᓂᒃ ᑭᙴᒪᔭᐅᔪᑦ ᐱᔭᕆᐊᖃᕐᒪᑕ ᑲᔪᓯᑎᑕᒃᓴᓂᒃ ᐊᒻᒪ ᐊᔪᙱᑦᑎᐊᖅᑐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᖃᑎᒌᓂᒃ. ᐆᒃᑐᕋᐅᑕᐅᔪᑦ ᐃᑲᔪᖅᑐᐃᕗᑦ 

ᓈᒻᒪᖅᑰᑦᑎᔪᓂᒃ ᑲᒪᒋᔭᐅᔾᔪᑎᓄᑦ, ᐊᑲᐅᓂᖅᓴᐅᓕᕐᓗᑎᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᑦ 

ᖃᓄᐃᑉᐸᓪᐊᓕᓂᖏᑦ ᐱᐅᓂᖅᓴᐅᓕᕐᓗᑎᒃ, ᐊᑭᓕᖅᓱᒐᕐᓂᕐᓗᑎᒃ, ᐊᒻᒪ ᐋᓐᓂᐊᕕᓕᐊᖅᑎᓯᒪᔪᑦ 

ᓈᒻᒪᒃᑐᒦᑎᓪᓗᒋᑦ," ᐅᖃᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ ᔮᓐ ᒪᐃᓐ.  

"ᐊᑎᓕᐅᖅᑕᐅᓂᖓ ᐊᖏᖃᑎᒌᒍᑎ ᑕᑯᒃᓴᐅᑎᑦᑎᖕᒪᑦ ᓴᙱᔫᓂᑦᑎᓐᓂ 

ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᑲᑐᔾᔨᖃᑎᒌᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 

ᐱᔭᐅᒋᐊᓕᖕᓄᑦ ᓄᓇᕗᒻᒥ. ᖁᔭᒋᕙᒃᑲ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᖅᑲᓇᐃᔭᖅᑐᓕᕆᔨᒃᑯᑦ, 

ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑎᐅᖃᑎᒌᓄᑦ ᑲᑐᔾᔨᖃᑎᒌᑦ ᐱᓕᕆᑦᑎᐊᓚᐅᕐᓂᖏᓐᓄᑦ ᑖᒃᑯᓇᓂ 

ᐱᓕᕆᐊᖑᔪᓂᒃ." 

ᐊᔭᐅᕆᒋᐊᕈᑏᑦ ᑎᑎᕋᖅᓯᒪᔪᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐅᑯᓂᖓ ᐃᓚᖃᖅᐳᑦ: 

• ᐃᑲᕐᕋᕐᒧᑦ ᑮᓐᓇᐅᔭᓕᐊᓄᑦ ᖄᒃᑲᓐᓂᖃᒍᑦ ᐱᔭᐅᓲᓂᒃ ᓯᕗᓪᓕᐅᔾᔭᐅᖃᑦᑕᖅᐳᑦ 

ᐃᖅᑲᓇᐃᔮᒃᓴᑦ ᐃᓐᓄᒃᑕᐅᒡᒐᖅᑐᑦ ᓄᓇᖅᑲᑎᒌᓄᓪᓗ ᐊᑲᐅᙱᓪᓕᐅᓕᖅᐸᒃᑐᑦ 

ᐃᖅᑲᓇᐃᔭᖅᑎᑭᒃᓴᖅᑎᓪᓗᒋᑦ. 

• ᐊᔭᐅᕆᒋᐊᕈᑏᑦ ᐱᐅᓯᒋᐊᕈᑕᐅᓗᑎᒃ ᐃᖅᑲᓇᐃᔭᖃᑎᒌᓂᒃ ᐱᔭᒃᓴᖃᕐᔪᐊᕌᓗᒃᑎᓪᓗᒋᑦ. 



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

• ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐃᖅᑲᓇᐃᔭᐃᓐᓇᖅᑎᑦᑎᓂᕐᓗ ᑐᓐᓂᖅᑯᑕᐅᒃᑲᓐᓂᖅᐸᒃᑐᑦ 

ᓇᓗᓇᙱᑦᑐᑦ ᐅᑭᐅᒐᓴᖕᓄᑦ ᐱᔨᑦᑎᕋᖅᑎᐅᓕᕐᓂᖏᓐᓂᒃ. 

• ᑮᓇᐅᔭᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᑐᖅᑐᐊᖅᑕᑦ 

ᐊᑭᓕᒃᓴᐅᔅᓲᔭᓗᐊᓕᖅᑎᓪᓗᒋᑦ ᐃᓱᒪᒋᔭᐅᔪᓐᓃᖅᑕᐅᓲᖑᓂᖓ 20 ᐳᓴᓐᑎᐅᕗᖅ. 

• ᐱᔨᑦᑎᕋᐅᑎᓄᑦ ᐅᑎᖅᑐᒃᓴᑦ ᐆᒃᑐᕋᐅᑕᐅᓪᓗᓂ ᐱᓕᕆᐊᖅ ᐊᑐᐃᓐᓇᐅᑎᑦᑎᔪᑦ 

ᐃᓕᓐᓂᐊᖅᑎᑦᑎᔾᔪᑎᓄᑦ ᐊᑭᓕᐅᑕᐅᒃᑲᓐᓂᕋᔭᖅᑐᓂᒃ ᑕᐅᖅᓰᖃᑎᒌᒍᑕᐅᓗᓂ 

ᐱᔨᑦᑎᕋᖅᑕᐅᒋᐊᓕᖕᓄᑦ ᐊᑕᖏᖅᑕᐅᓗᑎᒃ ᓄᓇᕗᒻᒥ.  

"ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᑭᒃᓴᓂᖅ ᐊᑲᐅᙱᑦᑐᒻᒪᕆᐅᕙᓪᓕᐊᑐᐃᓐᓇᕐᒪᑦ 

ᐊᑐᖅᑕᐅᓪᓚᕆᒃᖢᓂᓗ ᓄᓇᕗᒻᒥ," ᐅᖃᓚᐅᖅᐳᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᒪᒡᒍᓛ 

ᓇᑲᓱᒃ. "ᑖᒃᑯᐊ ᐱᔾᔪᑕᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓇᔪᒃᐸᓪᓕᐊᕗᑦ ᐊᒃᓱᕈᕐᓇᖅᑐᓂᒃ ᐃᓱᒪᒋᔭᐅᑦᑎᐊᖅᓯᒪᔪᓂᒃ ᖃᓄᖅᑑᕈᑎᖃᖅᐸᒡᓗᑎᒃ ᐊᒻᒪ 

ᐊᔭᐅᖅᑐᖅᐸᒡᓗᒋᑦ ᐱᔪᒥᓴᕐᓗᒋᑦ ᐃᖅᑲᓇᐃᔭᖅᑎᒌᓐᓇᓕᕐᓗᒋᓪᓗ. ᐊᖏᕈᑎᒋᓯᒪᔭᕗᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᓴᖅᑭᔮᖅᑎᑕᐅᕗᖅ 

ᑖᒃᑯᓇᓂ ᐊᖏᖃᑎᒌᒍᑎᓂᒃ." 

"ᑕᐅᑐᒃᑲᑦᑎᒍᑦ ᑖᒃᑯᐊ ᑎᑎᕋᖅᓯᒪᔪᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᓴᖅᑭᑦᑎᓂᐊᖅᑎᓪᓗᒋᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒃᓱᕈᕐᓇᖅᑐᓂᒃ ᖃᐅᔨᔭᐅᕈᓘᔭᖃᑦᑕᖅᑐᓂᒃ ᓄᓇᕗᒥᐅᓄᑦ," 

ᐅᖃᓚᐅᖅᐳᖅ ᓄᓇᕗᒻᒥ ᐃᖅᑲᓇᐃᔭᖅᑎᐅᖃᑎᒌᑦ ᑲᑐᔾᔨᖃᑎᒌᓄᑦ ᐊᖓᔪᖅᑳᖅ ᔭᐃᓴᓐ ᕌᓵᓐ. 

"ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᕗᑦ ᐱᓕᕆᔨᓪᓚᕆᐊᓘᖕᒪᑕ ᑕᒫᓃᖏᓐᓇᐅᔭᖅᖢᑎᓪᓗ 

ᓄᓇᕗᒥᐅᑦ ᐱᔾᔪᑎᒋᓪᓗᒋᑦ. ᑕᒪᓐᓇ ᑐᑎᑭᓯᐅᒪᖃᑦᑕᐅᑎᓂᖅ ᐃᑲᔫᑕᐅᓂᐊᖅᐳᖅ 

ᖃᐅᔨᒪᔭᐅᓕᕐᓗᑎᒃ ᓈᒻᒪᒃᑎᒋᐊᖃᕐᓂᖏᓐᓂᒃ ᐃᖅᑲᓇᐃᔭᖅᑎᑦ ᐃᖅᑲᓇᐃᔭᖅᑎᖃᐃᓐᓇᕐᓂᕐᓗ 

ᐊᔪᕐᓇᕈᓐᓃᖅᑎᓪᓗᒋᑦ ᐃᓚᖏᑦ ᐊᒃᓱᕈᕐᓇᖅᑐᑦ ᒫᓐᓇ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓄᑦ 

ᐱᓕᕆᐊᖑᕙᒃᑐᑦ ᐱᐅᓯᒋᐊᕐᓗᒋᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓇᔪᖃᑕᐅᔪᓐᓇᕐᓂᖅ 

ᓇᓂᕈᓘᔭᖅ ᓄᓇᕗᒻᒥ." 

ᑖᓐᓇ ᐊᖏᖃᑎᒌᒍᑕᐅᓯᒪᔪᖅ ᐊᑐᐃᓐᓇᕐᓂᐊᖅᐳᖅ ᐋᒡᒌᓯ 1, 2025−ᖑᕋᓱᖕᓂᖓᓂ.  

### 

 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᑦ:  

 

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨᐅᓚᐅᑲᒃᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓄᓇᕗᑦ ᒐᕙᒪᒃᑯᑦ 

867-975-5949 

dsommerville1@gov.nu.ca 

ᐅᕐᒪ ᐋᕐᑲᔅ 

ᐊᐅᓚᑦᓯᔨ ᑐᓴᐅᒪᖃᑦᑕᐅᑎᓂᕐᒧᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᓄᓇᕗᑦ ᒐᕙᒪᒃᑯᑦ 

867-975-6292 

iarkus@gov.nu.ca 

ᔭᐃᒥᓯ ᑲᐃᓗᕐ 

ᑐᓴᒐᒃᓴᓕᕆᔨ 

ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ 

867-222-2436  

james@neu.ca  

